
Dyddiad cyhoeddi:  10 Mawrth 2026

Cais Rheoliadau Gwybodaeth Amgylcheddol 44/26

Rydych chi wedi gofyn y canlynol i ni…

Ysgrifennaf atoch i ofyn am wybodaeth dan Ddeddf Rhyddid Gwybodaeth 2000 a Rheoliadau Gwybodaeth Amgylcheddol 2004 ynghylch y safle a elwir yn hen Ganolfan Rhewgelloedd Hutchings yn Nhon Pentre, Rhondda (cyfeirnod grid bras SS 97196 95379).
Yn benodol, darparwch y manylion canlynol:
1. Cadarnhad o Berchnogaeth: A yw Trafnidiaeth Cymru (TrC), neu unrhyw is-gwmni/corff cysylltiedig (e.e. Rheilffyrdd TrC Cyf), yn berchen ar rydd-ddaliad neu lesddaliad y safle hwn ar hyn o bryd?
2. Manylion Caffael: Os yw’r safle’n eiddo i TrC, ar ba ddyddiad y cwblhawyd y pryniant/trosglwyddiad, a beth oedd “pwrpas y caffael” a gofnodwyd adeg y pryniant?
3. Cynlluniau ar gyfer y Dyfodol: Darparwch gopïau o unrhyw astudiaethau dichonoldeb, nodiadau briffio neu adroddiadau mewnol neu allanol sydd gan TrC a gafodd eu cynhyrchu yn ystod y 5 mlynedd diwethaf neu’n agos at y dyddiad prynu sy’n trafod defnyddio’r safle penodol hwn yn y dyfodol (e.e. seilwaith rheilffyrdd, neu waredu).
4. Cofnodion Cyfarfod/Gohebiaeth: Darparwch gofnodion cyfarfodydd neu ohebiaeth (gan gynnwys negeseuon e-bost) rhwng TrC a Chyngor Bwrdeistref Sirol Rhondda Cynon Taf ynghylch datblygu’r safle hwn neu’r defnydd y bwriedir ei wneud ohono.
5. Prisio a Strategaeth: Unrhyw ddogfennau sy’n nodi pam fod y lleoliad penodol hwn yn angenrheidiol ar gyfer nodau strategol TrC yn ardal y Rhondda.

YMATEB

Cwestiwn 1

Gan gyfeirio at y manylion caffael, mae Trafnidiaeth Cymru o’r farn bod ganddo deitl rhydd-ddaliad ac mae’n ceisio cofrestru hyn gyda Chofrestrfa Tir EF.

Cwestiwn 2

Cafodd yr eiddo ei drosglwyddo i Trafnidiaeth Cymru gan Network Rail ym mis Mawrth 2020 fel rhan o drosglwyddiad Llinellau Craidd y Cymoedd. Cafodd y safle hwn ei drosglwyddo yn hytrach na’i gaffael gan ei fod yn perthyn i awdurdod y rheilffordd cyn i TrC gymryd perchnogaeth dros Linellau Craidd y Cymoedd.

Cwestiwn 3

Nid oes gan TrC adroddiadau nac astudiaethau o’r fath. Mae TrC wedi cael cyngor anffurfiol (drwy e-bost) gan ymgynghorwyr eiddo ynghylch gwaredu’r eiddo yn y dyfodol, ond byddwn yn dychmygu y byddai angen golygu hyn oherwydd gallai datgelu’n llawn niweidio ein gallu i gael y gwerth gorau o gael gwared ar yr uned.

Cwestiwn 4

Nid oes gennym wybodaeth am hynny.

Cwestiwn 5

Nid oes gennym wybodaeth am hynny.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

[bookmark: _GoBack]Hawliau Apelio
Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

